
Meta semghu lil Gesu jitkellem u rawh jagixxi, dak li lagat l-attenzjoni tad-dixxipli kien il-
hegga li huwa kellu, tant li japplikaw ghalih dak li jghid is-Salmista: “Il-hegga ghal darek
fnietni” (Gw 2:17). Nistaqgsi jekk min illum jismaghna nitkellmu jew josserva l-ghemil
individwali kif ukoll bhala komunita parrokkjali jew ekklezjali, jasalx ghall-istess
konkluzjoni dwarna u jghid: Kemm huma mheggin! Il-hegga ghal Gesu tikolhom!

Issa li ged intemm il-ministeru tieghi bhala Isqof taghkom, ghandi memorji sbieh ta’ dawn I-
erbatax-il sena li mxejt maghkom. Ghandi f’qalbi tifkira ta’ dawk il-persuni (sacerdoti,
ghall-bnedmin. Hija haga sabiha li fil-Knisja f’Ghawdex hawn individwi li galbhom tikolhom
ghal Kristu; sahansitra ghandna min il-hegga ghal Gesl wasslitu biex ihalli lill-familja u ’1
pajjizu biex imur fil-missjoni (tinsewhomx lil dawn hutna missjunarji li huma tezor ghall-
Knisja lokali). Naturalment, jekk tistagsuni x’nixtieq minn din il-Knisja li ser inhalli warajja,
nghidilkom li nixtieq li din il-hegga titkattar — nixtieq li dak in-nar ma jintefiex. Jekk niftakar
sew, kont ged niehu sehem fis-Sinodu Ordinarju dwar il-Familja meta ltgajt ma’ xi laj¢i mill-
Awstralja u qaluli din il-frazi: “In our Church we need fire!”. Fi kliem iehor, ix-xewqa
taghhom kienet li jkun hemm aktar hegga. Ghax kif insibu fil-Ktieb tal-Apokalissi, I-Anglu
jghid lill-Knisja ta’ Loadicea: “Ahjar li kont shun jew kiesah, ghax il-biered jien nobzqu
minn halqi” (3:15). Il-bruda spiritwali hija omicidjali: toqtol kemm lill-individwu u kemm
lill-komunita. M’hemmx marda aktar serja minn meta naghmlu l-affarijiet b’nofs galb jew
nofs kedda. Ghalhekk lil din il-Knisja f’Ghawdex nixteqgilha “more fire”. Kemm nixtieq li
dan in-nar diga qabad u jkompli jagbad fina lkoll — presbiteri, ikkonsagrati, laj¢i!

Huwa urgenti li nkunu tassew imheggin ghall-Mulej. Xi drabi nara hegga barra minn postha,
anki fil-kuntest tal-komunita Nisranija. Hallina mic-cucati. Ejjew nindirizzaw l-energija, il-
hsieb u l-hegga f’direzzjoni tajba: ghal Gesu! L-ghagna tas-socjetd taghna ged tinbidel
b’ritmu mghaggel. Ghajnejna f’wiccna, u jekk ma ahniex naraw it-tibdil li ged isehh, forsi
ghandna bzonn min jifthilna ghajnejna b’qasba. Ninsabu f’fazi ta’ tranzizzjoni f’diversi
livelli, anki fil-Knisja. F’certi aspetti din hija haga pozittiva, imma thalli 1-feruti warajha. Ma
nistghux nippermettu li f’dan il-kuntest ahna nkunu moxxi jew bierda. Ghandna bzonn iktar
hegga. Jiswielna jekk ilkoll (isqof, kappillani, sacerdoti, djakni...) naghmlu ftit ta’ ezami ta’
kuxjenza u nistagsu lilna nfusna: Nistghu nghidu li I-hegga ghal Alla fnietna? Jew hemm



interessi u motivi ohra li ged jifnuna? Jistghu jkunu interessi tajpa imma ma humiex
f’posthom — ma humiex il-prijorita taghna bhala Knisja. Ilbierah filghodu Itqajt ma’ missier li
b’qalb tqgila galli li wliedu li ghadhom adolexxenti ma jridux jafu bit-talb. Mhux ghax uliedna
huma hziena, imma kif ghidt, jinsabu ghaddejja minn din il-fazi ta’ tranzizzjoni. Kemm
nitkellmu maghhom jew bejnietna dwar Gesu? Din il-mistogsija naghmilha lilna l-presbiteri
wkoll! Fuq suggetti ohra ma nibqghux lura milli nitkellmu — fuq l-insib u l-kacca, fuq il-flus,
fuq il-politika, fuq il-partiti, fuq 1-ambjent u 1-bqija. Kollha huma suggetti tajba, imma fija u
fik ghandu jispikka l-interess ghal Gest. Hasra li hafna drabi rriducejna t-twemmin taghna
ghal esperjenza privata. B’xorti hazina dan sehh anki fil-familja, tant li I-missier jitlob wahdu,
l-omm titlob ghal rasha, u l-ulied ghalihom!

Ghalhekk nehtiegu aktar nar! Il-fidi li ghandna rc¢ivejniha minn ta’ gabilna. Nistaqgsi ahna
x’qeghdin nghaddu lill-generazzjonijiet li telghin! Skont kemm ahna mheggin. Ghax jekk
ahna entuzjasti ghal Gest, ser nghaddu dan il-patrimonju spiritwali u religjuz lil ta’ warajna —
ser nittrasmettulhom lil Gesli u 1-Vangelu tieghu; imma jekk ahna mejtin, ma ser inhallulhom
predikazzjoni biss, imma bix-xhieda taghna. Fil-fatt, il-fidi ma tigix ikkomunikata bil-kliem,
imma bl-attrazzjoni: meta dak li jkun jingibed wara Kristu ghax ikun ra l-ezempju taghna,
meta dak li jkun jintlagat mill-hegga taghna meta jismaghna nitkellmu dwar Gest. F’dawn 1-
ahhar snin jien osservajt xi haga tassew sabiha fil-Knisja f’Ghawdex: adulti barranin li jitolbu
li jircievu I-Maghmudija. Illum fil-Parro¢c¢a tan-Nadur 1-Arcipriet ser jipprezentali zewgt itfal
li ser jitghammdu fil-futur garib, imma hawn ukoll adulti li huma interessati li jkunu jafu lil
Gesu. Niftakar tnejn minn dawn l-adulti jispjegawli li dak li qajjem fihom l-interess ghal
Gesu u 1-Knisja Kattolika kienu 1-ezempji tajba li hadu minn nies taghna. Ikkonvertew bil-
gawwa tax-xhieda — ghax xi hadd sahharhom wara Gesi. (Ghalkemm nisimghu b’affarijiet
negattivi fil-Knisja, imma hawn hafna u hafna tajjeb!). Ghalhekk, aktar ma jkollna hegga,
aktar nevangelizzaw!

Bil-martirju taghhom il-martri xandru lil Gest. Ladarba z-zaghzugh San Koronatu ha I-
martirju, ifisser li kien imheggeg wahda sew ghal Gesti — galbu kienet tagbad ghal Gesu u
ghall-komunita Nisranija. L-armatura li huwa liebes tixhed il-hegga li kellu biex ixandar lil
Gesu u jwassal lill-ohrajn biex jistaqsu u jitkellmu dwar Gesl. Ix-xhieda tieghu ganglet
interess u mhabba f’Gestl. Tassew li I-hegga ghal Gesu fnietu ghax wasslitu ghall-martirju.

San Koronatu rawwam fih din il-hegga mill-ghaqda li hu kellu ma’ Gest. Forsi ghalhekk
lilna tonqosna din il-hegga: ghax ikun hemm dan id-deficit spiritwali. Dawk li sahhruni bil-
hegga li kellhom ghal Gesu kienu nies jemmnu fil-valur tat-talb. F>Awwissu li ghadda, meta
ma kelli ebda hsieb li ser ikolli nhallikom, ghamilt sejha lill-Knisja f’Ghawdex biex nahdmu
halli nkunu Knisja mistika — Knisja li kontinwament tfittex lil Alla, Knisja li tghix b’Alla.



Ghalhekk, jekk irridu nkunu mheggin, irridu niehdu b’aktar serjeta u impenn il-hajja
spiritwali taghna. Il-hegga nuruha mhux biss fl-operat taghna, imma daqskemm infittxu li
nogoghdu fil-prezenza tieghu. Fil-fehma tieghi wahda mill-opri sbieh li ser inhallilkom hija li
f’dawn l-ahhar snin hafna mill-parrocc¢i taghna fethu “kappella tal-Ewkaristija” fejn il-bieb
huwa dejjem miftuh biex ilkoll kemm ahna (isqof, gassisin, laj¢i) immorru f’riglejn Gesu.
Minn hawn tigina 1-hegga spiritwali.

Imbaghad nixtieq nara aktar hegga fil-liturgija. Nistghu nkunu aghar, ghax gieli nkun barra
mid-djocesi nippresiedi xi liturgija u I-gemgha tkun assolutament assenti! Nixtieq li fil-
liturgija taghna jkun hemm aktar hegga fil-partecipazzjoni taghna, ghax l-istess liturgija hija
ghajn li theggigna flimkien.

F’Ottubru li ghadda ktibtilkon Ittra pastorali fejn ghamilt sejha biex matul din is-sena
pastorali nahsbu u nahdmu aktar dwar il-vokazzjonijiet. Intom tafu li f’dak 1li ghandu
x’jagsam mal-vokazzjonijiet sacerdotali u religjuzi fl-imghoddi kellna zmien tad-deheb,
imma llum storja differenti. Imma l-komunita parrokkjali ged titlob ghall-vokazzjonijiet? II-
komunita ged taghti sehemha biex iz-zerriegha tas-sejha li jibghat Alla fiz-zZghar taghna ma
tinharagx imma tikber? Il-kawza tal-vokazzjonijiet mhix tal-Isqof wahdu jew tas-sacerdoti
biss, imma taghna lkoll flimkien. Min ged jiddixxerni dwar is-sejha sacerdotali jew religjuza
jew ikkonsagrata, m’ghandux bzonn ta’ prietki imma li jara nies vokati mheggin.



